პროექტი
საკითხი -2
ინფორმაცია 2016 წლის 30 დეკემბრის ნასყიდობის ხელშეკრულებით ნაკისრი საინვესტიციო ვალდებულებების შესრულების ნაწილში, სს „სადაზღვევო კომპანია აი სი ჯგუფის“ - სს „სამედიცინო კორპორაცია ევექსით“ ჩანაცვლებასთან დაკავშირებით.
2017 წლის  30 ნოემბერსა და 12 დეკემბერს სს „სადაზღვევო კომპანია აი სი ჯგუფმა“ წერილებით (N01/1284/17 და 01/1331/17)  მომართა საქართველოს შრომის, ჯანმრთელობისა და სოციალური დაცვის სამინისტროს (დანართი 1 და დანართი 1-1), რათა სსიპ სახელმწიფო ქონების ეროვნულ სააგენტოს (შემდგომში „გამყიდველი“), საქართველოს შრომის, ჯანმრთელობისა და სოციალური დაცვის სამინისტროსა (შემდგომში „სამინისტრო“) და შპს „ალიანს მედს“ (ს/ნ 405108477) (შემდგომში „მყიდველი“) შორის გაფორმებული 2016 წლის 30 დეკემბრის ნასყიდობის ხელშეკრულების  საფუძველზე (დანართი 2)  გადაცემულ უძრავ ქონებაზე (მის.: ქ. ქარელი, ფანასკერტელის ქ. N30, ს/კ 68.10.45.028) ნაკისრი ყველა საინვესტიციო ვალდებულების შესრულების პასუხისმგებლობა დაეკისროს სს „სამედიცინო კორპორაცია ევექსს“, რომელმაც 2017 წლის 19 ივლისს წილის ნასყიდობის ხელშეკრულების საფუძველზე შეიძინა შპს „ალიანს მედის“ 100% წილი.
ასევე, 2017 წლის 12 დეკემბერს სს „სამედიცინო კორპორაცია ევექსმა“ OUT-17-212-02 წერილით მომართა საქართველოს შრომის, ჯანმრთელობისა და სოციალური დაცვის სამინისტროს, რომელშიც გამოთქვა მზაობა, რომ შპს „ალიანს მედსა“ და სს „სამედიცინო კორპორაცია ევექსს“ შორის გაფორმებული 2017 წლის 19 ივლისის წილის ნასყიდობის ხელშეკრულების საფუძველზე, შპს „ალინს მედის“ მიერ 2016 წლის 30 დეკემბრის ნასყიდობის ხელშეკრულების თანახმად, ნაკისრი ვალდებულებების შესრულების ნაწილში, განხორციელდეს შპს „ალინს მედის“ ჩანაცვლება სს „სამედიცინო კორპორაცია ევექსით“ (დანართი 3).
როგორც მოგეხსენებათ, „სახელმწიფო საკუთრებაში არსებული უძრავი და მოძრავი ქონების შპს „ალიანს მედისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2016 წლის 26 დეკემბრის N2659 განკარგულების საფუძველზე (დანართი 4) 2016 წლის 30 დეკემბერს სსიპ სახელმწიფო ქონების ეროვნულ სააგენტოს (შემდგომში „გამყიდველი“), საქართველოს შრომის, ჯანმრთელობისა და სოციალური დაცვის სამინისტროსა (შემდგომში „სამინისტრო“) და შპს „ალიანს მედს“ (შემდგომში „მყიდველი“) შორის გაფორმდა ნასყიდობის ხელშეკრულება (შემდგომში „ხელშეკრულბა“), რომლის თანახმად „მყიდველს“, ამავე ხელშეკრულებით ნაკისრი ვალდებულებების შესრულების პირობით, საკუთრებაში გადაეცა ქ. ქარელში, ფანასკერტელის ქ. N30-ში მდებარე უძრავი ქონება (ს/კ 68.10.45.028) და ხელშეკრულების N1 დანართით განსაზღვრული მოძრავი ქონება (დანართი 2).
2016 წლის 30 დეკემბრის ნასყიდობის ხელშეკრულების 3 მუხლის  3.1 პუნქტის 3.1.1 ქვეპუნქტის თანახმად,  შპს „ალინს მედმა“ იკისრა რიგი ვალდებულებები, მათ შორის, „სახელმწიფო ქონების შპს „ალიანს მედი+“-ისათვის პირდაპირი მიყიდვის ფორმით პრივატიზების შესახებ“ საქართველოს პრეზიდენტის 2012 წლის 30 ივლისის N30/07/03 განკარგულებით დადგენილი პირობების - „სახელმწიფო ქონების შპს „ალიანს მედი+“-ისათვის პირდაპირი მიყიდვის ფორმით პრივატიზების შესახებ“ საქართველოს პრეზიდენტის 2012 წლის 30 ივლისის N30/07/03 განკარგულებისაგან განსხვავებული პირობების დადგენისა და შპს „ახალი კლინიკის“ (ს/ნ 404980237) (შპს ალიანს მედი+“-ის უფლებამონაცვლე) საქმიანობის ხელშესაწყობად რიგ ღონისძიებათა განხორციელების შესახებ“ საქართველოს მთავრობის 2016 წლის 26 დეკემბრის N2658 განკარგულებით (შემდგომში „განკარგულება“) დადგენილი განსხვავებული პირობების გათვალისწინებით - შესრულების უზრუნველყოფა (დანართი 5). კერძოდ:
 ჯანმრთელობის დაზღვევის სახელმწიფო პროგრამების ფარგლებში 0-5 წლის (ჩათვლით) ასაკის ბავშვების, 60 წლის და ზემოთ ასაკის ქალების და 65 წლის და ზემოთ ასაკის მამაკაცების (საპენსიო ასაკის მოსახლეობა), სტუდენტების, შეზღუდული შესაძლებლობის მქონე ბავშვთა და მკვეთრად გამოხატული შეზღუდული შესაძლებლობის მქონე პირთა ჯანმრთელობის დაზღვევის მიზნით გასატარებელი ღონისძიებებისა და სადაზღვევო ვაუჩერის პირობების განსაზღვრის შესახებ საქართველოს მთავრობის 2012 წლის 7 მაისის N165 დადგენილების ფარგლებში ქარელში 30 საწოლიანი სამედიცინო ცენტრის შექმნა, შესაბამისი ქონების პრივატიზების შესახებ საქართველოს მთავრობის განკარგულების გამოცემიდან, 3 წლის ვადაში. 

აღნიშნული ვალდებულების შესრულებიდან 7 (შვიდი) წლის განმავლობაში ქარელის მუნიციპალიტეტში შესაბამისი ჯანმრთელობის დაცვის სახელმწიფო პროგრამის ფარგლებში ამავე განკარგულების დანართით გათვალისწინებული ბაზისური სამედიცინო სერვისების უწყვეტობის შენარჩუნება (საქართველოს ეკონომიკისა და მდგრადი განვითარების სამინისტროს, საქართველოს შრომის, ჯანმრთელობისა და სოციალური დაცვის სამინისტროსა და შპს „ალინს მედი+“-ს შორის 2012 წლის 31 ივლისს დადებული ნასყიდობის ხელშეკრულებაში ცვლილების შეტანის თაობაზე 2016 წლის 30 დეკემბრის ცვლილების ხელშეკრულება, დანართი 6 და დანართი 6-1). 

ამასთან, „სახელმწიფო საკუთრებაში არსებული უძრავი და მოძრავი ქონების შპს „ალიანს მედისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2016 წლის 26 დეკემბრის N2659 განკარგულებაში ცვლილების შეტანის თაობაზე საქრთველოს მთავრობის  2017 წლის 7 სექტემბრის N1861 განკარგულების (დანართი 7) თანახმად, სსიპ „სახელმწიფო ქონების ეროვნულ სააგენტოს“, საქართველოს შრომის, ჯანმრთელობისა და სოციალური დაცვის სამინისტროსა და შპს „ალიანს მედს“ შორის 2017 წლის 6 დეკემბერს გაფორმადა 2016 წლის 30 დეკემბრის ნასყიდობის ხელშეკრულებაში ცვლილების შეტანის შესახება შეთანხმებ (შემდგომში „ცვლილების ხელშეკრულება“) (დანართი 8). 
აღნიშნული  „ცვლილების ხელშეკრულების“ შესაბამისად, 2016 წლის 30 დეკემბრის ნასყიდობის ხელშეკულების დანართ 2-ში განხორციელებული ცვლილების საფუძველზე შპს „ალინს მედს“ დროებით, გადაცემულ  უძრავ ქონებაზე,  ახალი საავადმყოფოს მშენებლობამდე, შეუჩერდა სამეანო-გინეკოლოგიური, სამეანო და ნეონატოლოგიური მომსახურება.
სს „სადაზღვევო კომპანია აი სი ჯგუფისა“ და სს „სამედიცინო კორეპორაცია ევექსის“  კორესპონდენციებში მითითებულ საკითხთან დაკავშირებით გაიმართა სამუშაო ჯგუფის სხდომა. იმის გათვალისწინებით, რომ 2017 წლის 19 ივლისს წილის ნასყიდობის ხელშეკრულების საფუძველზე  სს „სამედიცინო კორპორაცია ევექსმა“ შეიძინა შპს „ალინს მედის“ წილის 100%, შემოთავაზებული იქნა, რომ 2016 წლის 30 დეკემბრის ნასყიდობის ხელშეკრულებით ნაკისრი საინვესტიციო ვალდებულებების შესრულების ნაწილში განხორციელდეს სს „სადაზღვევო კომპანია აი სი ჯგუფის“ სს „სამედიცინო კორპორაცია ევექსით“ ჩანაცვლება. 
აზრთა ურთიერთგაცვლის საფუძველზე, უწყებათაშორისი კომისიის მიერ მიღებულ იქნა
 გ ა დ ა წ ყ ვ ე ტ ი ლ ე ბ ა :
1. მოწონებულ იქნეს მხარეების (სს „სადაზღვევო კომპანია აი სი ჯგუფი“ და სს „სამედიცინო კორპორაცია ევექსი) შუამდგომლობა ,,ჯანმრთელობის დაზღვევის სახელმწიფო პროგრამების ფარგლებში 0-5 წლის (ჩათვლით) ასაკის ბავშვების, 60 წლის და ზემოთ ასაკის ქალების და 65 წლის და ზემოთ ასაკის მამაკაცების (საპენსიო ასაკის მოსახლეობა), სტუდენტების, შეზღუდული შესაძლებლობის მქონე ბავშვთა და მკვეთრად გამოხატული შეზღუდული შესაძლებლობის მქონე პირთა ჯანმრთელობის დაზღვევის მიზნით გასატარებელი ღონისძიებებისა და სადაზღვევო ვაუჩერის პირობების განსაზღვრის შესახებ” საქართველოს მთავრობის 2012 წლის 7 მაისის N165 დადგენილებით ქარელის მუნიციპალიტეტში სს „სადაზღვევო კომპანია აი სი ჯგუფის“ მიერ ნაკისრი საინვესტიციო ვალდებულებებში სს „სამედიცინო კორპორაცია ევექსის“ მხრიდან ჩანაცვლების ნაწილში; ამ მიზნით:
ა) სსიპ - სახელმწიფო ქონების ეროვნულმა სააგენტომ უზრუნველყოს შუამდგომლობა საქართველოს მთავრობის წინაშე საქართველოს მთავრობის შესაბამის აქტების (,,ჯანმრთელობის დაზღვევის სახელმწიფო პროგრამების ფარგლებში 0-5 წლის (ჩათვლით) ასაკის ბავშვების, 60 წლის და ზემოთ ასაკის ქალების და 65 წლის და ზემოთ ასაკის მამაკაცების (საპენსიო ასაკის მოსახლეობა), სტუდენტების, შეზღუდული შესაძლებლობის მქონე ბავშვთა და მკვეთრად გამოხატული შეზღუდული შესაძლებლობის მქონე პირთა ჯანმრთელობის დაზღვევის მიზნით გასატარებელი ღონისძიებებისა და სადაზღვევო ვაუჩერის პირობების განსაზღვრის შესახებ” საქართველოს მთავრობის 2012 წლის 7 მაისის N165 დადგენილება; ,,სახელმწიფო საკუთრებაში არსებული უძრავი და მოძრავი ქონების შპს „ალიანს მედისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2016 წლის 26 დეკემბრის N2659 განკარგულება; ,,სახელმწიფო ქონების შპს „ალიანს მედი +“-ისათვის პირდაპირი მიყიდვის ფორმით პრივატიზების შესახებ“ საქართველოს პრეზიდენტის 2012 წლის 30 ივლისის №30/07/03 განკარგულებისაგან განსხვავებული პირობების დადგენისა  და შპს „ახალი კლინიკის“ საქმიანობის ხელშესაწყობად რიგ ღონისძიებათა განხორციელების  შესახებ“ საქართველოს მთავრობის 2016 წლის 26 დეკემბერის №2658 განკარგულება) მოდიფიცირების მიზნით;
ბ) საქართველოს მთავრობის მიერ ამ გადაწყვეტილების „ა“ ქვეპუნქტის მოწონების შემთხვევაში, სსიპ - სახელმწიფო ქონების ეროვნულმა სააგენტომ და საქართველოს შრომის, ჯანმრთელობისა და სოციალური დაცვის სამინისტრომ უზრუნველყონ უწყებათაშორისი კომისიის წინამდებარე გადაწყვეტილების შესაბამის ხელშეკრულებებში (საქართველოს ეკონომიკისა და მდგრადი განვითრების სამინისტროს, საქართველოს შრომის, ჯანმრთელობისა და სოციაულური დაცვის სამინიტროსა და შპს ,,ალიანს მედი+“-ს შორის 2012 წლის 31 ივლისის ნასყიდობის ხელშეკრულება; სსიპ სახელმწიფო ქონების ეროვნულ სააგენტოს, საქართველოს შრომის, ჯანმრთელობისა და სოციალური დაცვის სამინისტროსა და შპს „ალიანს მედს“ (ს/ნ 405108477) შორის 2016 წლის 30 დეკემბერს გაფორმებული ნასყიდობის ხელშეკრულება) ასახვა. 
2. უწყებათაშორისი კომისიის წინამდებარე ოქმი წარედგინოს საქართველოს მთავრობას მისი მოწონების მიზნით.

